
OPĆINSKO VIJEĆE BREZA
- SLUŽBA OPĆINSKOG VIJEĆA -
Predmet : Odgovor na postavljeno vijećničko pitanje
U okviru vijećničkih pitanja na sjednici Općinskog vijeća Breza koja je održana 25.03.2021. godine, vijećnik Sokić Dževahid je postavio vijećnička pitanje i vijećničku inicijativu koje glase:

U vezi postavljenog vijećničkog pitanja,  dajemo sljedeći odgovor :

Održavanje lokalnih cesta i ulica i nerazvrstanih cesta se obavlja na osnovu Godišnjeg plana i programa održavanja i zaštite lokalnih, cesta koji se priprema u skladu sa odredbama Zakona o cestama Federacije BiH i finansijskim sredstvima koja se planiraju u Budžetu Općine Breza. Budžetom Općine Breza za 2021. godinu za održavanje javnih cesta planirano je 165.000,00 KM od čega je za održavanje javnih cesta u ljetnim uslovima namijenjeno 90.000,00 KM. U postupku pripreme Godišnjeg plana i programa održavanja javnih cesta u ljetnim uslovima izvršen je obilazak svih lokalnih cesta i ulica i utvrđene  su mnogo veće potrebe u odnosu na raspoloživa sredstva. U tom smislu utvrđen je obim nužnih radova na održavanju javnih cesta, a u cilju bezbjednog odvijanja saobraćaja. Jedna od stavki tehničke specifikacije radova redovnog održavanja je i održavanje prometne signalizacije za koju je planiran iznos od 5.000,00 KM, a unutar specifikacije planirana su  i dva saobraćajna znaka izričite naredbe. Međutim, predmetnoj cesti još uvijek nije riješen pravni status i ista se u zemljišnim knjigama vodi kao zemljište u vlasništvu Željeznica Federacije Bosne i Hercegovine. Ukoliko se riješi pravni status ceste po mjerilima i kriterijima za razvrstavanje cesta, ostat će kao nerazvrstana jer ista služi samo za saobraćaj  mještana  naselja koje je izgrađeno uz tu cestu. Takođe, realizacija godišnjih planova u toku tekuće godine mora biti usklađena sa operativnim planovima rashoda i izdataka, što će takođe uticati na utvrđivanje prioriteta prilikom realizacije plana. Iz svega naprijed izloženog u ovom momentu nije moguće dati potvrdan odgovor na postavljeno vijećničko pitanje.   


U vezi postavljene vijećničke inicijative, dajemo sljedeći odgovor :

Iz pokrenute vijećničke inicijative utvrđeno je da se radi o uspostavi novog sistema javne rasvjete u predmetnoj ulici. U ovom slučaju predlaže se uspostava komunikacije ovlaštenih predstavnika zainteresovane strane s ovlaštenim predstavnicima Općine, u cilju utvrđivanja stanja i potreba na terenu na osnovu čega se mogu provoditi dalje mjere i aktivnosti. Ukoliko se radi o novom sistemu javne rasvjete, bit potrebno izgraditi projektno tehničku dokumentaciju, a izgradnju je moguće realizirati između ostalog i kroz participativno budžetiranje koje je planirano Budžetom Općine Breza za 2021. godinu.

